
արձանագրային

«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ՄԱՍԻՆ

--------------------------------------------------------------------------------------------------------------------


Հավանություն տալ ,,Առևտրի և ծառայությունների մասին,, ՀՀ օրենքում լրացումներ կատարելու մասին,, և ,,Վարչական իրավախախտումների վերաբերյալ ՀՀ օրենսգրքում լրացումներ կատարելու մասին,, ՀՀ օրենքների նախագծերի փաթեթին և դրանք սահմանված կարգով ներկայացնել ՀՀ Ազգային ժողով:
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ

«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Առևտրի և ծառայությունների մասին» Հայաստանի Հանրապետության 2004 թվականի նոյեմբերի 24-ի NՀՕ-134-Ն օրենքը (այսուհետ` Օրենք)  լրացնել հետևյալ բովանդակությամբ` 6.1-րդ հոդվածով. 

«Հոդված 6.1. Առևտրի ոլորտում գնային քաղաքականության պետական կարգավորում

1. Այն դեպքում, եթե սույն օրենքի հավելվածով սահմանված` սոցիալական նշանակության առաջին անհրաժեշտության առանձին տեսակների պարենային ապրանքների ցանկին համապատասխան, ապրանքների մանրածախ գների աճը երեսուն օրացուցային օրերի ընթացքում կկազմի երեսուն և ավելի տոկոս, ապա  Հայաստանի Հանրապետության կառավարությունն իրավունք ունի Հայաստանի Հանրապետության կառավարության լիազորած պետական մարմնի ներկայացրած առաջարկության հիման վրա այդ ապրանքների մանրածախ գների կայունացման նպատակով դրանց վրա սահմանել թույլատրելի մանրածախ գների վերին շեմի կամ առևտրային վերադրի չափ` ոչ ավել, քան իննսուն օրացուցային օր ժամկետով:

2. Հայաստանի Հանրապետության ազգային վիճակագրական ծառայությունը յուրաքանչյուր տասնօրյակ առևտրի և ծառայությունների ոլորտում պետական կառավարում իրականացնող Հայաստանի Հանրապետության կառավարության լիազորած պետական մարմնին է ներկայացնում սույն օրենքի հավելվածով սահմանված ապրանքների մանրածախ գների վերաբերյալ տեղեկատվություն:  

3. Ստացված տվյալների հիման վրա առևտրի և ծառայությունների ոլորտում պետական կառավարում իրականացնող Հայաստանի Հանրապետության կառավարության լիազորած պետական մարմինը, սոցիալական նշանակության առաջին անհրաժեշտության առանձին տեսակների պարենային ապրանքների գների կայունացման նպատակով, սույն օրենքի հավելվածում նշված և երեսուն օրացուցային օրերի ընթացքում երեսուն և ավելի տոկոս գնաճ գրանցած ապրանքների մասով Հայաստանի Հանրապետության կառավարության հաստատմանն է ներկայացնում իր կողմից հաշվարկված սահմանային թույլատրելի մանրածախ գների վերին շեմ կամ առևտրային վերադիր սահմանելու առաջարկությունը:

4. Սույն հոդվածի 1-ին մասով նախատեսված դեպքերում տնտեսական մրցակցության պաշտպանության կանոնների և պահանջների խախտում հայտնաբերելու դեպքում կիրառվում են միջոցներ` «Տնտեսական մրցակցության պաշտպանության մասին» Հայաստանի Հանրապետության օրենքին համապատասխան:»:

Հոդված 2. Օրենքի 17-րդ հոդվածի 1-ին մասի «15-րդ հոդվածի 4-րդ մասի,» բառերից հետո լրացնել « 6.1-րդ հոդվածի» բառերը:

Հոդված 3. Սույն օրենքը ուժի մեջ է մտնում պաշտոնական հրապարակման օրվան հաջորդող տասներորդ օրը:

Հավելված
«Առևտրի և ծառայությունների մասին»
  Հայաստանի   Հանրապետության օրենքի
ՑԱՆԿ
ՍՈՑԻԱԼԱԿԱՆ ՆՇԱՆԱԿՈՒԹՅԱՆ ԱՌԱՋԻՆ ԱՆՀՐԱԺԵՇՏՈՒԹՅԱՆ ԱՌԱՆՁԻՆ ՏԵՍԱԿՆԵՐԻ ՊԱՐԵՆԱՅԻՆ ԱՊՐԱՆՔՆԵՐԻ
	ԱՏԳ ԱԱ ծածկագիր
	Անվանումը



	0202 10 00-

0202 30 900
	Տավարի միս

	0207 11 - 0207 14
	Հավ

	0301 10 100
	Ձուկ կենդանի

	0401 20
	Կաթ, ոչ խտացրած առանց շաքարի

	0405
	Կարագ

	0406 10 80

0406 20 90
	Պանիր

	0407 00 30
	Ձու

	0701 90
	Կարտոֆիլ

	0703 10 
	Սոխ

	0706 10 000
	Գազար

	0902 
	Թեյ  

	1001 90
	Ցորեն

	1006 
	Բրինձ 

	1008 10
	Հնդկաձավար

	1101  
	Ցորենի ալյուր

	1512 11 910
	Ձեթ արևածաղկի 

	1517 10
	Մարգարին

	1701 
	Շաքար

	1905
	Հաց

	2501 00
	Աղ կերակրի


 ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ

ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. Վարչական իրավախախտումների վերաբերյալ Հայաստանի Հանրապետության 1985 թվականի դեկտեմբերի 6-ի օրենսգրքի (այսուհետ` Օրենսգիրք) 158-րդ հոդվածը լրացներ հետևյալ բովանդակությամբ նոր մասով`

«Մատակարարման պայմանագրով ապրանքների առուվաճառք (մեծածախ առևտուր) իրականացնելիս վաճառողի (մատակարարի) կողմից բաց թողնված ապրանքի հետ գնորդին (պատվիրատուին) օրենքով սահմանված կարգով լրացված հաշվարկային փաստաթուղթ չտրամադրելը`

առաջացնում է տուգանքի նշանակում պաշտոնատար անձի նկատմամբ`  սահմանված նվազագույն աշխատավարձի չորսհարյուրապատիկից մինչև հինգհարյուրապատիկի չափով:»:
Հոդված 2. Օրենսգրքի 2442 հոդվածի առաջին պարբերությունում «տասիններորդ» բառից հետո լրացնել «քսանութերորդ» բառով:   

ՀԻՄՆԱՎՈՐՈՒՄ
« ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ԸՆԴՈՒՆՄԱՆ
Անհրաժեշտությունը`

Օրենքի նախագծի ընդունման անհրաժեշտությունը պայմանավորված է առևտրի ոլորտում ապրանքային շարժի մեծածախ- մանրածախ  շղթայում սպառողական ապրանքների գնագոյացման կարգավորման, բարենպաստ և հավասար տնտեսական մրցակցային պայմանների ապահովման արդի պահանջով և բխում է մանրածախ շուկայում գնագոյացման դժվար կառավարելիությունից:  

Ընթացիկ իրավիճակը և խնդիրները`

-Ընթացիկ իրավիճակը` 

Համաշխարհային շուկայում պարենային ապրանքների գների աճը իր որոշակի ազդեցությունն է թողնում հանրապետության սպառողական շուկայում գնագոյացման վրա: Դա տեղիք է տալիս հանրապետությունում առաջին անհրաժեշտության ապրանքների գների չհիմնավորված բարձրացմանը, իսկ որոշ դեպքերում ավելի բարձր  քան միջազգային շուկայում գնային տատանումները:
Արդյունքում` հանրապետության մանրածախ շուկայում թելադրվում է առաջարկ-պահանջարկ շղթայում չհիմնավորված գնային քաղաքականություն.

-Խնդիրները`

Համաշխարհային շուկայում պարենային ապրանքների գների աճի պարագայում  թելադրվող և չհիմնավորված գնաճի կանխում` մասնավորապես, առաջին անհրաժեշտության ապրանքների մասով: 

Տվյալ բնագավառում իրականացվող քաղաքականությունը`

Առևտրի և ծառայությունների բնագավառում վարվում է ոլորտի կարգավորմանն ուղղված քաղաքականություն:

Կարգավորման նպատակը և բնույթը` 

-Կարգավորման նպատակը`

Պետական կարգավորման լծակների կիրառմամբ կանխել չհիմնավորված գնագոյացումը և պաշտպանել հասարակությանը տնտեսական ցնցումներից:

-Բնույթը`

Օրենսդրական կարգավորում, այդ թվում` «Առևտրի և ծառայությունների մասին» ՀՀ օրենքում լրացումներ կատարելու մասին» և «Վարչական իրավախախտումների վերաբերյալ  ՀՀ օրենսգրքում լրացումներ կատարելու մասին»  ՀՀ օրենքների նախագծեր:

Նախագծի մշակման գործընթացում ներգրավված ինստիտուտները և անձիք
ՀՀ կառավարություն, ՀՀ էկոնոմիկայի նախարարություն, շահագրգիռ մարմիններ, ֆիզիկական և իրավաբանական անձիք:

Ակնկալվող արդյունքը`

Չհիմնավորված գնագոյացման կանխում, հասարակության տնտեսական շահերի պաշտպանություն:

Այլ տեղեկություններ (եթե այդպիսիք առկա են)

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                         ՏԻԳՐԱՆ ԴԱՎԹՅԱՆ
ՏԵՂԵԿԱՆՔ
«ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ  «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԱՌԸՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ  ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1.Այլ իրավական ակտերում փոփոխությունների և/կամ լրացումների անհրաժեշտությունը.


Չի առաջանում


2.Միջազգային պայմանագրերով սահմանված պարտավորությունների հետ համապատասխանությունը.


Համապատասխանում է


3.Այլ տեղեկություններ (եթե այդպիսիք առկա են).


Չկան

ԵԶՐԱԿԱՑՈՒԹՅՈՒՆ
« ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ  «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ  Հայաստանի Հանրապետության օրենսգրքում  լրացումներ կատարելու մասին» Հայաստանի Հանրապետության օրենքների նախագծերի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

Ց Ա Ն Կ

Իրավական ակտերի, որոնց հիման վրա կամ որոնցից օգտվելով` մշակվել է  «Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» և «Վարչական իրավախախտումների վերաբերյալ  Հայաստանի Հանրապետության օրենսգրքում  լրացումներ կատարելու մասին» Հայաստանի Հանրապետության օրենքների նախագծերը
1. «Առևտրի և ծառայությունների մասին» ՀՀ օրենք.

2. «Իրավական ակտերի մասին» ՀՀ օրենք.
3. Վարչական իրավախախտումների վերաբերյալ ՀՀ օրենսգիրք.
Տ Ե Ղ Ե Կ Ա Ն Ք

« ԱՌԵՎՏՐԻ ԵՎ ԾԱՌԱՅՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ  «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՎԵՐԱԲԵՐՅԱԼ 
	                                   Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	Օրենքների նախագծերը տեղակայված են ՀՀ էկոնոմիկայի նախարարության կայքում:

	2
	հասարակության մասնակցությունը նախագծմանը և/կամ քննարկումներին

	
	Չեն մասնակցել:

	4
	Այլ տեղեկություններ (եթե այդպիսիք առկա են)

	
	Չկան:


















